
TÉACSANNA ARNA nGLACADH

P10_TA(2025)0252
Caillteanais millíní plaisteacha a chosc chun truailliú 
micreaphlaisteach a laghdú
Rún reachtach ó Pharlaimint na hEorpa an 23 Deireadh Fómhair 
2025 ar an seasamh ón gComhairle ar an gcéad léamh chun go 
nglacfaí Rialachán ó Pharlaimint na hEorpa agus ón gComhairle 
maidir le caillteanas millíní plaisteacha a chosc chun truailliú 
micreaphlaisteach a laghdú (09047/1/2025 – C10-0234/2025 – 
2023/0373(COD))

(An gnáthnós imeachta reachtach: an dara léamh)

Tá Parlaimint na hEorpa,

– ag féachaint don seasamh ón gComhairle ar an gcéad léamh 
(09047/1/2025 – C10-0234/2025),

– ag féachaint don tuairim réasúnaithe a thíolaic Teach na dTeachtaí 
san Iodáil, faoi chuimsiú Phrótacal Uimh. 2 maidir le prionsabail na 
coimhdeachta agus na comhréireachta a chur i bhfeidhm, á mhaíomh 
nach gcomhlíonann an dréachtghníomh reachtach prionsabal na 
coimhdeachta,

– ag féachaint do thuairim ó Choiste Eacnamaíoch agus Sóisialta na 
hEorpa an 14 Feabhra 20241, 

– ag féachaint do thuairim ó Choiste na Réigiún an 18 Aibreán 20242,

– ag féachaint don seasamh uaithi ar an gcéad léamh3 ar an togra ón 
gCoimisiún chuig Parlaimint na hEorpa agus chuig an gComhairle 
(COM(2023)0645),

– ag féachaint d’Airteagal 294(7) den Chonradh ar Fheidhmiú an 
Aontais Eorpaigh,

– ag féachaint don chomhaontú sealadach arna fhormheas de bhun 
Riail 75(4) dá Rialacha Nós Imeachta ag an gcoiste freagrach,

– ag féachaint do Riail 68 dá Rialacha Nós Imeachta,

– ag féachaint don mholadh don dara léamh ón gCoiste um an 
gComhshaol, um an Aeráid agus um Shábháilteacht Bia (A10-
0203/2025),

1. ag formheas an tseasaimh ón gComhairle ar an gcéad léamh;

2. ag thabhairt dá haire go nglactar an gníomh i gcomhréir leis an 
seasamh ón gComhairle;

3. á threorú dá hUachtarán an gníomh a shíniú le hUachtarán na 
Comhairle, i gcomhréir le hAirteagal 297(1) den Chonradh ar 
Fheidhmiú an Aontais Eorpaigh;

4. á threorú dá hArd-Rúnaí an gníomh a shíniú, a luaithe a bheidh sé 
fíoraithe go bhfuil na nósanna imeachta ar fad curtha i gcrích go cuí, 
agus, i gcomhaontú le hArd-Rúnaí na Comhairle, socrú a dhéanamh 
maidir lena fhoilsiú in Iris Oifigiúil an Aontais Eorpaigh;

5. á threorú dá hUachtarán a seasamh a chur ar aghaidh chuig an 
gComhairle, chuig an gCoimisiún agus chuig na parlaimintí 
náisiúnta.


